
        
            
                
            
        

    
	Жавахарлал Неру

	 

	Ертөнцийн түүхийг сөхөн үзвэл

	 

	(Залуучуудад зориулан түүхийг энгийн ойлгомжтой тайлбарлаж шоронгоос охиндоо бичсэн захидлууд)

ЗАХИДАЛ 39

	 

	ЭНЭТХЭГ ГАДААД ЗАХ ЗЭЭЛ ДЭЭР НОЁРХСОН НЬ

	 

	1932 оны тавдугаар сарын 5

	 

	Бидний дээр үзэж өнгөрсөн түүхийн мянга гаруй жилийн туршид энэтхэгийн худалдаа өрнөдөд, Европт, Өрнөд Азид ч, Дорнод˗Хятад хүртэл адилхан хөгжсөөр байжээ. Үүнийг юугаар тайлбарлаж болох вэ? Үүний шалтгаан гэвэл энэтхэгчүүд тэр үед сайн далайчин, худалдаачин байсантай холбоотой төдийгүй юм, бас тэд ур хийц нь ямар ч байлаа гэсэн чадварлаг гар үйлдвэртэй байсантай холбоотой юм. Харин энэ бүхэн худалдаа хөгжих сайхан нөхцөл бүрдүүлж байжээ. Бас нэг гол шалтгаан бол Энэтхэгт хими, ялангуяа будах ажил хөгжсөнтэй холбоотой байсан биз. Энэтхэгчүүд тэр үед бөс даавуу будах сайн будаг хийх тусгай арга боловсруулсан байв. Тэд бас индиго гэдэг ургамлаас мөн тийм нэртэй будаг гаргаж авахдаа сайн байв. «Индиго» гэдэг үг Энэтхэг гэдэг нэрээс гаралтай болохыг бод л доо. Түүнчлэн эрт дээр үед энэтхэгчүүд болд сайн хайлж чаддаг байсан нь лавтай бөгөөд түүний ачаар болдоор гоё сайхан хүйтэн зэвсэг хийдэг байжээ. Александрын довтолгооны тухай эртний персийн үлгэрт сайн илд ба хутганы тухай ярих болгондоо түүнийг Энэтхэгээс авчирч байсныг тэмдэглэдэг байсан гэж би чамд ярьж байсныг сана л даа. 

	Энэтхэг нэгэнт будаг болон бусад эдлэлийг бусад орноос илүү сайн хийж чаддаг байсан болохоор зах зээл дээр ч ноёрхож байсан нь зүйн хэрэг юм. Ер нь шилдэг сайн багаж зэвсэгтэй буюу ямар нэгэн эдлэлийг сайн бөгөөд хямд төсөр аргаар үйлдвэрлэж чаддаг хүн буюу улс орон эцсийн эцэст багаж зэвсэг ба түүнийг үйлдвэрлэх арга муутай хун буюу улс орноо зайлшгүй шахан гаргадаг байна. Сүүлийн хоёр зуун жилийн турш Европ Азийг давамгайлан байгаагийн шалтгаан үүнд оршино. Шинэ шинэ нээлт, зохион бүтээлт нь Европыг шинэ хүчирхэг багаж зэвсэг хийгээд үйлдвэрлэх аргатай болгожээ. Түүний ачаар Европ дэлхийн зах зээлийг булаан эзэлж, хүчирхэг бөгөөд баян болжээ. Түүнд дөхөм болсон өөр шалтгаанууд ч бас бий. Харин энд багаж зэвсэг гэдэг хэчнээн чухал зүйл болохыг ойлгож аваасай гэж би чамаас хүсэх байна. Хүн гэдэг бол багаж зэвсэг үйлдвэрлэдэг адгуус мөн гэж нэг их хүн хэлж байсан удаатай билээ. Эрт дээр үеэс эхлээд орчин үеийг хүртэлх хүн төрөлхтний түүх бол анхны хүй нэгдлийн үеийн чулуун зэвтэй нум сум, чулуун зэвсгийн үеийн алхнаас эхлээд төмөр зам, уурын хөдөлгүүр, орчин үеийн аварга том машинууд хүртэл багаж зэвсгийг улам улам боловсронгуй болгон үйлдвэрлэж ирсний түүх мөн. Бидний үйлдвэрлэн буй багаж зэвсэг хүн бүхэнд хэрэгтэй. Хэрэв багаж зэвсэг байгаагүй сэн бол бид юу болох байсан бол?

	Багаж зэвсэг бол хүний хөдөлмөр хөнгөвчилсөн сайн эд мөн. Гэвч багаж зэвсгийг муу санааны үүднээс ч хэрэглэж болох нь мэдээж. Хөрөө бол ашигтай багаж, гэвч хүүхэд түүнд гар хөлөө шалбалчхаж болох юм. Хутга бол ертөнц дээр байдаг хамгийн ашигтай багажийн нэг мөн. Эр хүн бүрд хутга хэрэгтэй. Гэвч тэнэг хүн тэр хутгаар бусдыг алж хөнөөж болох юм. Энд хутганд ямар ч буруу байхгүй. Харин тэр багажийг хорон санаагаар хэрэглэсэн хүн л буруутан билээ. 

	Үүний нэгэн адил орчин үеийн машинууд бол сайн хэрэг, гэвч түүнийг олон юманд хорон санаагаар хэрэглэж байв. Олон түмний хөдөлмөрийг хөнгөвчлөхийн оронд машинууд тэдний байдлыг улам муутгах явдал ямагт тохиолдож байв. Машинууд сая сая хүнд аз жаргал, сайн сайхан байдлыг авчрах ёстой байтал харин олон олон хүнийг гуйланчлалд оруулж байв. Өөрсдийн өдөөсөн дайнд олон сая хүний амь насыг хөнөөх боломж олгосон тийм их хүчийг машинууд засгийн газруудад бий болгосон байна. 

	Гэвч энд машинууд биш, харин түүнийг хорон санаагаар хэрэглэсэн явдалд л буруу нь байгаа юм. Хэрэв том том машинуудыг хувьдаа баяжихын төлөө ашигладаг хариуцлагагүй этгээдүүдэд хяналтгүйгээр өгөхийн оронд түүнийг ард түмний эрх ашиг, сайн сайхны төлөө жолоодсон сон бол асар их ялгаатай байх сан билээ. 

	Тийнхүү дээр үед одоог бодвол Энэтхэг орон үйлдвэрлэлийн аргын талаар бусад орноос түрүүлсэн байлаа. Тийм учраас энэтхэгийн бөс даавуу, энэтхэгийн будаг болон бусад эдлэлийг алс холын орнууд зөөн аваачдаг, түүний эрэлт хэрэгцээ их байв. Тэрхүү худалдаагаар Энэтхэг орон баяжиж байв. Түүнээс гадна Өмнөд Энэтхэг чинжүү болон бусад халуун ногоо тэргүүтнээр худалдаа хийдэг байжээ. Халуун ногоог бас дорнодын арлуудаас авчран Энэтхэгээр дамжуулан Өрнөд рүү аваачдаг байжээ. Ромд болон ер нь өрнөдийнхөн чинжүүг асар их үнэлдэг байв. Готуудын удирдагч Аларих 410 онд Ромыг эзлэн авах үеэрээ тэндээс гурван мянган фунт чинжүү олзлон авч байсан гэж ярилцдаг. Тэр бол цөм л Энэтхэгээс аваачсан чинжүү байх ёстой. 

	Монгол хэвлэлийн газраас

	Зөвлөлтийн хэвлэлийн газраас

	Оршил өгүүлэл

	Зөвлөлтийн уншигчдад

	Өмнөх үг

	Дөрөв дэх хэвлэлд зориулсан оршил

	Нэг дэх хэвлэлд зориулсан зохиогчийн өмнөх үг

	Төрсөн өдөрт зориулсан захидал

	1. Шинэ жилийн бэлэг

	2. Түүхийн сургамж

	3. Инкилаб Зиндабад

	4. Ази ба Европ

	5. Эртний соёл иргэншил ба бидний өв уламжлал

	6. Эллинүүд

	7. Грекийн хот˗улс

	8. Өрнөд азид байсан эзэнт гүрнүүд

	9. Хуучин уламжлалын балаг

	10. Эртний Энэтхэгийн тосгон˗улс

	11. Хятад орон нэгэн мянган жилийн хугацаанд

	12. Өнгөрсний дуудлага

	13. Баялаг хэнд очиж байв аа

	14. Христосын мэндлэхээс өмнөх зургаа дахь зуун ба шашин

	15. Перс ба Грек

	16. Эртний Грекүүдийн сүр хүчин

	17. Нэрт байлдан дагуулагч сэхүүн зант хүн

	18. Чандрагупт Маурья ба «Артхашастра»

	19. Гурван сар!

	20. Аравийн тэнгис

	21. Амарч аялан яваагаар зүүдэлсэн минь

	22. Амьдрахын төлөө хүний тэмцэл

	23. Тойм

	24. Бурхны ивээлт Ашуг хаан

	25. Ашугийн үеийн дэлхий дахин

	26. Цин, Хан улсын үе

	27. Ром Карфагены эсрэг

	28. Ромын бүгд найрамдах улс эзэнт гүрэн болсон нь

	29. Өмнөд Энэтхэг умардаасаа давамгайлах болов

	30. Хил залгасан Кушаны эзэнт улс

	31. Есүс ба Христос

	32. Ромын эзэнт гүрэн

	33. Ромын эзэнт гүрэн бутарч хоосон нэр болон хувирсан нь

	34. Дэлхий дахины улс гэсэн үзэл

	35. Парфи ба Сасанид

	36. Өмнөд Энэтхэг колонитой болсон нь

	37. Гуптүүдийн эзэмшлийн үе дэх индустаны түрэмгийлэл

	38. Хүннү нар Энэтхэгт орж ирсэн нь

	39. Энэтхэг гадаад зах зээл дээр ноёрхсон нь

	40. Улс орон, соёл иргэншлийн мандал, мөхөл

	41. Тан улсын үеийн Хятадын хөгжилт

	42. Чосон ба Дай Ниппон нар

	43. Харшавардхан ба Сюань цзан

	44. Өмнөд Энэтхэгээс олон хаад, жанжин бас нэг их хүн төрсөн нь буй

	45. Энэтхэг орон дундад эртний үед

	46. Тансаг сайхан Ангкор ба Шривиджайя хот

	47. Ромыг дахиад л харанхуй манан бүрхэв

	48. Исламын үүсэл

	49. Арабууд испаниас монгол хүртэл байлдан дагуулсан нь

	50. Багдад ба Харун˗ар˗Рашид

	51. Харшаас Махмудын үе хүртэлх умард Энэтхэг

	52. Европын орнууд үүссэн нь

	53. Феодалын систем

	54. Хятад улс нүүдэлчдийг өрнө зүг тухирсан нь

	55. Япон дахь Сёгуны хаанчлал

	56. Хүн эрж хайсаар л

	57. Манай эриний анхны мянган жилийн төгсгөл

	58. Ази, Европыг эргэж нэг харвал

	59. Америкийн Май нарын соёл иргэншил

	60. Мохенжо˗˗Дарод дахиад нэг очъё

	61. Кордова ба Гранада

	62. Загалмайтны аян дайн

	63. Загалмайтны аян дайны үеийн Европ

	64. Европын хотууд үүссэн нь

	65. Афганчууд Энэтхэгт довтлов

	65. Делийн хаан˗боолууд

	67. Чингис хаан Ази, Европыг донсолгосон нь

	68. Монголчууд дэлхийг ноёрхсон нь

	69. Их жуулчин Марко Поло

	70. Католик сүм хийд дайнч болсон нь

	71. Нэр сүрийн эсрэг тэмцэл

	72. Дундад эртний үе төгссөн нь

	73. Тэнгисийн зам нээсэн нь

	74. Монголын эзэнт гүрэн задран унасан нь

	75. Энэтхэг хэцүү асуудлаа шийдэхээр завднам

	76. Өмнөд Энэтхэгийн хаанчлал

	77. Виджаянагар 

	78. Малай орны эзэнт улсууд болох Маджапахит ба Малакка

	 

	 


“Жавахарлал Неру : Ертөнцийн түүхийг сөхөн үзвэл I” номын Хэвлэн нийтлэлийн мэдээлэл

	 

	Жавахарлал Неру

	 

	ЕРТӨНЦИЙН ТҮҮХИЙГ СӨХӨН ҮЗВЭЛ

	 

	 

	Орчуулсан А. Бямбаноров

	 

	Редактор Г. Ринчэнсамбуу

	 

	Зураач С. Баатар

	Уран сайхны редактор Д. Загдсүрэн

	Техник редактор Д. Мөнхжаргал

	Хянагч Б. Энхтуяа, Д. Сайн˗Амгалан, Д. Наранчимэг, С. Түмэн˗Өлзий

	 

	Өрөлтөд 1986—12—9. 

	Хэвлэлтэд 1987—1—25

	Цаасны хэмжээ 84x108 1/32 

	Хэвлэсэн тоо 10000

	ХГ № 52/86 Зах № 374 

	Хх 13,25 Хнх 22,26 Тх 20,85 

	Үнэ 5 төг 10 мөн

	 

	Улсын Хэвлэлийн Газар. 

	Улаанбаатар Элдэв˗ Очирын гудамж, 7.

	 

	Д. Сүхбаатарын нэрэмжит Хэвлэлийн комбинатад хэвлэв. 

	Улаанбаатар, Сүхбаатарын талбай, 6.

